
IQTISODIY RIVOJLANISH TENDENSIYALARI

Inatullayeva Intizor Jamshid qgizi

Email: inatullayevaintizor@gmail.com

IImiy rahbar:
Uchqun Yunusovich O‘roqov
“Moliya va moliyaviy texnologiyalar” kafedrasi professori, Phd.

Annotatsiya: Ushbu maqolada yashil moliyalashtirish tushunchasi, uning asosiy tamoyillari va O‘zbekiston Respublikasida
yashil moliyalashtirishni joriy qilishning iqtisodiy rivojlanishga ta’siri hamda bu yo‘nalishdagi tendensiyalar tahlil gilingan.

Kalit so‘zlar: yashil moliyalashtirish, ekologik barqarorlik, yashil igtisodiyot, yashil investitsiya, yashil obligatsiyalar, iglim
o‘zgarishi, Barqgaror rivojlanish magsadlari (SDG).

Abstract: This article examines the concept of green finance, its key principles, and the impact of implementing green
financing on the economic development of the Republic of Uzbekistan. The study analyzes current trends in this field and
their role in ensuring sustainable national economic growth.

Key words: green finance, environmental sustainability, green economy, green investment, green bonds, climate change,
Sustainable Development Goals (SDG).

AHHOTauus: Becratbe paccmMmaTpmnBaeTCANOHATNE «3eJ1eHOe (bIAHaHCIApOBaHMe», €ro OCHOBHbIE MPUHLUMNBI, a TaKXXe BrinaHmne
BHeApEeHNAaA 3eneHoro @MHaHCMpOBaHMﬂ Ha 3KOHOMU4YecKoe pa3ButTue Pecny6nvn<m Y36ekucTaH. I'IpoaHanmampOBaHbl
COBpeMeHHble TeHOeHUun B OaHHOM cd)epe N nx ponb B obecneyeHun yCTOW-MBOFO pocTta HaLMOHArbHOWN SKOHOMUKMN.

KrtoueBble crioBa: 3enieHoe (hHaHCHPOBaHWE, 3KOMOrMYecKas yCTOMYUBOCTb, 3efieHas SKOHOMMKA, 3€MEHbIE UHBECTULIMN,
3eneHble obnuraumm, u3meHeHve knumara, Lienm yctonumsoro passutus (SDG).

KIRISH

Yashil moliyalashtirish — bu iglim o‘zgarishining salbiy ta’sirini kamaytirish hamda unga moslashishga
garatilgan chora-tadbirlarni qo‘llab-quvvatlash bilan birga, sanoat chigindilarining atrof-muhitga salbiy ta’sirini
kamaytirish, suv resurslarining ifloslanishining oldini olish va biologik xilma-xillikni saglab qolishga xizmat
giluvchi loyihalarga yo‘naltiriigan investitsiyalar majmuasini ifodalaydi. “Yashil moliya” atamasi ilk bor tanigli
igtisodchi olim Richard Sandor tomonidan 1992-yilda Nyu-Yorkdagi Kolumbiya universitetida ishlab chigilgan
maxsus o‘quv dasturida qo'llanilgan [3]. 2002-yilda Stenford universiteti professori Gletchen Deyl tomonidan
nashr etilgan “Yangi tabiat igtisodiyoti” kitobida tabiiy resurslarni muhofaza qilishni moliyalashtirish masalalari
ko'rib chiqilgan [4].

Jahon banki, Xalgaro valyuta jamg‘armasi va Yevropa investitsiya banki kabi xalgaro moliyaviy institutlar
yashil moliyalashtirishni igtisodiy siyosatning ajralmas qismi sifatida ilgari surmoqda. Rivojlangan hamda
rivojlanayotgan mamlakatlar ushbu yo‘nalishda turli strategiyalarni amalga oshirmoqda. Shu bilan birga, ayrim
mamlakatlarda yashil moliyaviy instrumentlardan foydalanish tajribasi hali yetarli darajada shakllanmagan.
Xalqaro energetika agentligi prognozlariga ko‘ra, 2050-yilgacha atmosferaga chiqarib yuboriladigan CO,
emissiyasini ikki baravarga kamaytirish uchun “yashil igtisodiyot’ga dunyo yalpi ichki mahsulotining 1-2,5 foizi
miqdorida qo‘shimcha investitsiyalar sarflash zarur (1-rasm).

1-rasm. Yashil moliyalashtirishning ahamiyati

Yashil moliyalashtirish — bu igtisodiy rivojlanishni ekologik barqgarorlik asosida rag‘batlantiruvchi moliyaviy
instrumentlar yig‘indisidir. Ushbu yondashuv Barqaror rivojlanish maqgsadlari (SDG), xususan, toza energiya,
igtisodiy o‘sish, sanoat va innovatsiya, mas’uliyatli ishlab chigarish hamda iglim o‘zgarishiga garshi kurash
kabi yo‘nalishlarda bevosita ahamiyat kasb etadi. Demak, yashil moliyalashtirish — bu igtisodiy taraggiyot
va ekologik barqarorlik o‘rtasida muvozanatni ta’'minlashga xizmat giluvchi zamonaviy hamda muhim vosita
hisoblanadi.

MAVZUGA OID ADABIYOTLAR SHARHI

Igtisodiy adabiyotlarda keltirilgan ta'riflarni quyidagicha guruhlash mumkin: birinchi guruhga xos umumiy
jihat shundan iboratki, atrof-muhitni muhofaza qilish bilan bog'liq texnologik jarayonlar, loyihalar va dasturlarni
moliyalashtirishning keng qamrovli usullari “yashil moliya” sifatida talgin etiladi. Ikkinchi guruh ta’riflarda esa
“yashil moliya” ekologik tarkibiy elementga ega bo‘lgan moliyaviy mahsulotlar (dastaklar) va xizmatlar (kreditlar,
obligatsiyalar, aksiyalar va boshqalar) sifatida tushuntiriladi [5].

“Yashil igtisodiyot” sohasida turli tadgigotlar olib borish bilan shug‘ullanuvchi xususiy kompaniyalar “yashil
moliyalashtirish” tushunchasining mohiyatini ochib berishga harakat qgilgan. Jumladan, Bloomberg New
Energy Finance kompaniyasi mutaxassislari “yashil moliya” atamasi “yashil investitsiyalar” bilan bir gqatorda
go'llanilishini, ammo amaliyotda “yashil moliyalashtirish” investitsiyalarga nisbatan kengroq tushuncha sifatida
ishlatilishini ta’kidlaydi. Bundan kelib chigadiki, “yashil moliyalashtirish” — bu atrof-muhitga ta’sir etuvchi
omillarni har tomonlama tahlil gilgan holda, ekologik barqarorlikni ta’'minlashga qaratilgan investitsiya va
kreditlash faoliyatining barcha shakllarini gamrab oluvchi moliyaviy mexanizmdir [6].

Oksford tadqiqotchisi Eliyezer Yudkovskiy nugtayi nazaridan, global tabiiy ofatlarni fagat bir qator chora-
tadbirlar yordamida baholash va tartibga solish mumkin [7]. Ushbu kompleksda yetakchi o‘rinni “yashil moliya”
egallab turibdi. Bu quyidagi tadbirlarni amalga oshirishni ta’minlaydi:

— tabiiy resurslar monitoringini amalga oshirish (tabiiy resurslardagi tarkibiy o‘’zgarishlarning uzoq muddatli
seriyalarini tahlil gilish ishonchlilik va xabardorlik darajasini oshirishga yordam beradi);

— mumkin bo‘lgan tabiiy ofatlarni tahlil gilish va baholash, shuningdek, salbiy ogibatlarni samarali bartaraf
etishga garatilgan ilmiy tadgiqot hamda ishlanmalarni amalga oshirish;

— xatarlar keltirib chigargan zararli ogibatlarni bartaraf etish.

TADQIQOT METODOLOGIYA

Ushbu magolada yashil moliyalashtirishning nazariy asoslari, xalgaro tajriba va O‘zbekistondagi islohotlar
o‘rganildi. Komparativ tahlil va content-analiz uslublari asosida iqtisodiy samaradorlik baholandi. Orolbo‘yidagi
ekologik tiklanish, jumladan, saksovul ekish kabi amaliy choralar tahlil gilindi.

TAHLIL VA NATIJALAR

Yashil moliya bugungi kunda ekologik barqgarorlikni ta’minlash, iglim o‘zgarishi bilan bog‘liq tahdidlarni
kamaytirish hamda tabiiy resurslardan ogilona foydalanishni rag‘batlantirishda muhim ahamiyat kasb etadi. U
igtisodiyotning turli sohalariga ekologik mezonlarga asoslangan investitsiyalarni jalb etish orqali atrof-muhitga
salbiy ta’sirni kamaytirishga xizmat giladi. Masalan, qayta tiklanuvchi energiya manbalarini rivojlantirish,
chigindilarni kamaytirish, suv hamda havo sifatini yaxshilash kabi yo‘nalishlarda yashil moliyaning salohiyati
yuqori hisoblanadi. Yashil moliyaning ekologik ta’sirini oshirish uchun bir necha asosiy omillarga e’tibor garatish
zarur (2-rasm).

Yashil moliyaning ekologik ta'sirini oshirish

Tabiiy

resurslarni

monitoring lImiy
gilish tadgiqotlar

Yashil
moliyaviy
investitsiyalar

Ekologik
barqgarorlik

Tabiiy ofatlarni Xavflarni
baholash kamaytirish

2-rasm. Yashil moliyaning ekologik ta’sirini oshirishdagi asosiy omillar

Yurtimizda “yashil” iqtisodiyotni rivojlantiish magsadida O‘zbekiston Respublikasi Prezidentining
“2030-yilgacha O‘zbekiston Respublikasining “yashil” igtisodiyotga o‘tishiga qaratilgan islohotlar samaradorligini
oshirish bo'yicha chora-tadbirlar to‘g'risida”gi 2022-yil 2-dekabrdagi PQ-436-son'li qarori [1] hamda
O'zbekiston Respublikasi Prezidentining 2024-yil 5-iyundagi “O‘zbekiston Respublikasida “yashil” igtisodiyotga
o‘tishda milliy shaffoflik tizimini joriy etish chora-tadbirlari to‘g‘risida’gi PQ-213-son?li garori [2] gabul gilingan.
Davlatimiz rahbarining ta’kidlashicha, O‘zbekiston 2030-yilgacha havoga issigxona gazlari chiqarilishini 35
foizga kamaytirishni rejalashtirgan. “Bu majburiyatni 2050-yilga qadar yanada kengaytirishga tayyormiz”, —
deya Shavkat Mirziyoyev ta’kidlagan.

Prezidentimiz tashabbusi bilan qabul gilingan “O‘zbekiston—2030” strategiyasidagi 100 ta magsaddan biri
— Orolbo'yi mintagasida ekologik vaziyatni barqarorlashtirish, Orol dengizi qurishi natijasida yuzaga kelgan
ekologik muammolarning salbiy ta’sirini yumshatishdan iborat [9]. Bundan tashqari, ushbu 100 ta maqgsad
tarkibiga “Yashil energiya” texnologiyalarini keng joriy etish doirasida nasos stansiyalarining elektr energiyasi
iste’molini kamaytirish, ekologik vaziyatni bargarorlashtirishga qaratilgan “Yashil makon” umummilliy loyihasini
kengaytirish ham kiritilgan bo'lib, mazkur magsadlarni amalga oshirish uchun chora-tadbirlar olib borilmoqda.

1 https://lex.uz/docs/-6303230
2 https://lex.uz/uz/docs/-6956101

fi\l/i' YASHIL IQTISODIYOT VA TARAQQIYOT

Shuningdek, Iqgtisodiyot va moliya vazirligi tomonidan Jahon banki va Yevropa tiklanish hamda
taraqgiyot bankining malakali mutaxassislari jalb etilgan holda O‘zbekistonning kam uglerodli rivojlantirish
(dekarbonizatsiya) bo‘yicha uzoq muddatli strategiya loyihasi ishlab chigilmoqgda.

O‘zbekiston delegatsiyasi a’zolari Fransiya taragqiyot agentligi (AFD) hamda “Expertise France” tomonidan
tashkil etilgan “Monitoring, hisobot va tekshiruv (MRV) tizimini joriy etishda Marokash tajribasini o‘rganish” o‘quv
dasturi doirasida mamlakatda iglim o‘zgarishi sohasida AFD bilan hamkorlikda olib borilayotgan ishlar, xususan,
davlat moliyasini boshqarish tizimiga “yashil” igtisodiyot tamoyillarini integratsiyalash, budjet xarajatlarini
“yashil” markirovkalash, “yashil” davlat xaridlarini joriy etish va “yashil” moliyalashtirish taksonomiyasini (“yashil”
mezonlar) ishlab chigish kabi loyihalar bo‘yicha o‘zaro tajriba almashishgan (3-rasm) [10].

COq uglerod gazlarining atmosferaga chiqarilishini normallashtirish va
global iqlim o‘zgarishini yumshatish

1L

“Yashil” moliyalashtirish samaradorligi

L

J L

Tabiiy resurslardan Energetika sohasini
samarali (yer, suv va rivojlantirish va
biologik xilma- chiqindilarni qyata
xillikni saglab qolish) ishlashni 50 foizga
foydalanish yetkazish

3-rasm. Yashil moliyalashtirish ahamiyati va samaradorligi [8]

Orol dengizining suv sathi keskin pasayib borayotgani O‘zbekiston, mintaga va jahon migyosidagi ekologik
muammo bo'lib, buning natijasida ekologik muhit hamda tabiiy muvozanat buzilmogda va iglim salbiy tomonga
o‘zgarib bormogda. Orol dengizi va unga yaqin hududlardan qum, tuz hamda changlarning havoga ko‘tarilib,
atrof-muhitga tarqalishi natijasida Orolbo‘yi mintagasida yashovchi aholiga, o‘simlik va hayvonot dunyosiga
jiddiy zarar yetayotgani kuzatilmoqda.

Orolbo'yi hududida ekologik tiklanish va landshaft bargarorligini ta’'minlash uchun yashil moliyalashtirish
mexanizmlaridan foydalanish zarur. Masalan, saksovul kabi cho‘l sharoitiga chidamli o‘simliklarni ekish orgali
shamol eroziyasini kamaytirish, havodagi changni yutish va karbonat angidridni ushlab qolish mumkin. Orolbo‘yi
hududida ekologik tiklanishni ta’'minlash magsadida yashil moliyalashtirish mexanizmlaridan foydalangan holda
saksovul kabi ekologik jihatdan muhim o'simliklarni ekish taklif etiladi. Bu nafagat ekologik barqgarorlikni oshiradi,
balki mintagada yashash sharoitlarini yaxshilaydi va iglim o‘zgarishiga moslashishda muhim rol o‘ynaydi.

Yashil investitsiya banklari — bu davlat tomonidan qo‘llab-quvvatlanadigan moliyaviy institutlar bo'lib,
ularning asosiy magsadi xususiy kapitalni jalb gilish orqali ekologik toza va bargaror energiya loyihalariga
investitsiyalarni rag‘batlantirishdan iborat (1-jadval).

1-jadval. “Yashil” investitsiya banklari [9]

Ne “Yashil” investitsiya banki Manazil Tashkil etilgan yil
1 California CLEEN Center Kaliforniya, AQSH 2014-yil
2 Clean Energy Finance Corp. (CEFC) Avstraliya 2012-yil
S 3 Connnecticut Green bank Konnektikut, AQSH 2011-yil
O 4 Green Energy market Securitization (GEMS) Gavayi, AQSH 2014-yil
5 Green Fund Yaponiya 2013-yil
m 6 Malaysia Green Technology Corp. (GMT) Malayziya 2010-yil
| 7 Masdar Saudiya Arabistoni 2006-yil
C_ 8 New Jersey Energy Resilient bank (ERB) Nyu-Jersi, AQSH 2014-yil
- 9 |NY Green bank Nyu-York, AQSH 201 4-yil
O) 10 Rhode Island Infrastructure bank (RIIB) Rod-Aylend, AQSH 2015-yil
S 11 Technology Fund Shveysariya 2014-yil
S 12 UK Green Investment bank Buyuk Britaniya 2012-yil
e https://yashil-iqtisodiyot-taraqqiyot.uz

YASHIL IQTISODIYOT VA TARAQQIYOT fi\l/f

Demak, yashil investitsiya banklari - yashil moliyalashtirish tizimining markaziy ishtirokchilaridan biri
hisoblanib, eng yirik “yashil” investitsiya banklari — Clean Energy Finance Corporatio (Avstraliya), Green
Investment bank (Buyuk Britaniya), Connecticut Green bank (AQSH) aktivlari — 5-7 milliard dollarni tashkil etadi.

XULOSA VA TAKLIFLAR

Yashil moliyalashtirish igtisodiy o'sishni ekologik bargarorlik bilan uyg‘unlashtirishga xizmat giluvchi muhim
moliyaviy vositadir. U nafaqat atrof-muhitni muhofaza qilish, balki yangi innovatsion texnologiyalarni joriy qgilish
va aholi farovonligini oshirish imkonini beradi. O‘zbekiston Respublikasi tomonidan gabul qgilingan strategik
hujjatlar hamda xalgaro hamkorlik doirasida amalga oshirilayotgan tashabbuslar mamlakatda yashil igtisodiyotni
rivojlantirishga zamin yaratmoqda. Aynigsa, Orolbo‘yi mintagasida yashil moliyalashtirish mexanizmlaridan
foydalanish orgali ekologik tiklanish, iglim o‘zgarishiga moslashish va aholining yashash sharoitlarini yaxshilash
mumkin. Yashil moliyalashtirish bo‘yicha yanada samarali natijalarga erishish uchun hukumat, xususiy sektor
va fugarolik jamiyatining o‘zaro hamkorligi muhim ahamiyatga ega.

